
НИЙГМИЙН ЭРҮҮЛ МЭНДИЙН ТУСЛАМЖ, ҮЙЛЧИЛГЭЭНИЙ ТУХАЙ 
ХУУЛИЙН ТӨСЛИЙН ТАЛААР НИЙГМИЙН БОДЛОГЫН БАЙНГЫН  

ХОРООНООС ГАРГАСАН ЗАРЧМЫН ЗӨРҮҮТЭЙ  
 САНАЛЫН ТОМЬЁОЛОЛ  

 
Монгол Улсын Их Хурлын чуулганы хуралдааны дэгийн тухай хуулийн  

42 дугаар зүйлийн 42.2.1 дэх заалтыг үндэслэн хураалгаж, дэмжсэн санал: 
 

1.Төслийн 4 дүгээр зүйлийн гарчгийн “Үйл ажиллагаанд баримтлах” гэснийг 
“Нийгмийн эрүүл мэндийн тусламж, үйлчилгээний” гэж, 4 дүгээр зүйлийн 4.1.3 дахь 
заалтын “нотолгоонд” гэснийг  “судалгааны үр дүн, нотолгоонд” гэж тус тус өөрчилж, 
4.1.1 дэх заалтын “, тэгш хүртээмжтэй, чанартай” гэснийг хасаж, мөн зүйлд доор 
дурдсан агуулгатай дараах заалт нэмэх: 

 
“4.1.8.чанар, үр ашигтай байх; 
4.1.9.тэгш хүртээмжтэй байх; 
4.1.10.жендэрийн эрх тэгш байдлыг хангах. 

 
Санал гаргасан: Нийгмийн бодлогын байнгын хороо 

 
2.Төслийн 5 дугаар зүйлийн 5.2 дахь хэсэг, 5.2.1 дэх заалтыг нэгтгэн доор 

дурдсанаар өөрчлөн найруулах:  
 
“5.2.Энэ хуулийн 5.1.1-д заасан нийгмийн эрүүл мэндийн тусламж, үйлчилгээ 

үзүүлэх хүрээнд дараах үйл ажиллагаа явуулна:  
 

5.2.1.халдварт болон халдварт бус өвчний эрсдэлт хүчин зүйлийн 
тархалтыг тандан судлах, тодорхойлох, урьдчилан сэргийлэх, хянах арга хэмжээг 
орчин үеийн болон уламжлалт анагаах ухааны судалгааны үр дүн, нотолгоонд 
суурилан зохион байгуулах;  

  
5.2.2.нийгмийн эрүүл мэндийн мэдээллийн сан бүрдүүлэх, мэдээ, 

мэдээлэлд дүн шинжилгээ хийх.” 
 

Санал гаргасан: Нийгмийн бодлогын байнгын хороо 
 

Монгол Улсын Их Хурлын чуулганы хуралдааны дэгийн тухай хуулийн  
42 дугаар зүйлийн 42.2.3 дахь заалтыг үндэслэн хураалгаж, дэмжсэн санал: 

 
1.Төслийн 19 дүгээр зүйлийн 19.4 дэх хэсгийн “байгууллагын” гэснийг хасах. 

 
 Санал гаргасан: Нийгмийн бодлогын байнгын хороо 

